
Astelehena, 2008ko urriaren 13a.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

LEHENDAKARITZA, JUSTIZIA ETA BARNE DEPARTAMENTUA

Nafarroako Gobernua tresna informatiko batez hornituko da, izapideak Internetez egiten dituzten pertsonak errazago identifikatzeko

Sistema berriak, gainera, aurkeztutako dokumentuak modu elektronikoan izenpetzeko aukera eta datuak segurtasun berme guztiekin zaintzeko informazioa emanen ditu

Astelehena, 2008ko urriaren 13a. Nafarroako Gobernua onartutako sinadura elektronikorako sistema zentralizatu batez hornituko da, herritarrek eta Administrazioak Internet bidez dituzten harremanen legezkotasuna eta segurtasuna bermatzeko. Nafarroan Administrazio Elektronikoa ezartzeko prozesuan egin duten aurrerapauso berri bat da (beste urrats batzuk Erregistro Elektroniko Orokorra edo ordainketa telematikoaren arlokoak izan dira). Foru Gobernuak 238.900 euro erabiliko ditu sistema informatikoa erosi eta zerbitzua ezartzeko. 
Administrazioarekin Internet bidez egiten diren harremanetan datuak eskuratzeko edo izapideak egiteko baimena eman aurretik pertsonak identifikatzea ahalbidetuko duen sistema edo tresna informatikoa da, zehazki. Sistemak, erabiltzaileak identifikatu ondoren, aurkeztutako dokumentuak edo egindako izapideak modu elektronikoan izenpetzeko aukera emanen du (dokumentuen edo izapideen egiazkotasuna bermatzeko), eta azkenik, datuak legezko segurtasun berme guztiekin zaindu eta mantentzeko informazioa emanen du. 

Sistema berriaren ezaugarri nagusiak honako hauek dira: batetik, Estatuko erabiltzaile baimendunen ziurtagiri guztiak identifikatzea ahalbidetuko duela (pertsona bati sarean identifikatzeko eta informazioa trukatzeko aukera ematen dion eta datuak kasuan kasuko erabiltzaileak eta solaskideak bakarrik eskuratu ditzaketela bermatzen duen agiri digitala); eta bestetik, bigarren fasean, ziurtagiri berriak (Europakoak barne) erabiltzea ahalbidetuko duela.

Nafarroako Gobernuaren aplikazio guztietan erabili ahal izanen da, herritarrekiko zein langileekiko harremanetarako. Eta hori dena izapide guztietan pertsonen intimitate eskubidearekin zerikusia duten oinarrizko eskubide guztiak errespetatzeko beharrezkoak diren neurriak eta legezkotasuna bermatuz. 

Nafarroako Gobernuak akordio bat onartu du gaur goizeko bilkuran, eta hala, baimena eman dio Modernizazioaren eta Administrazio Elektronikoaren zuzendari nagusiari sistema informatikoa erosi eta zerbitzua ezartzeko kontratua izenpetzeko. Xede horretarako, Foru Gobernuak 238.900 euro erabiliko, honela banatuta: 60.000 euro, 2008ko aurrekontuetatik, eta 178.900 euro, 2009koetatik. 

Onartutako sinadura elektronikorako sistema zentralizatua kontratatzea Nafarroan Administrazio Elektronikoa ezartzeko prozesuan egin duten aurrerapauso berri bat da, 11/2007 Foru Legean xedatu zuten moduan. Administrazio moderno eta aurreratua erdieste aldera, administrazio prozeduren izapideak egiteko eta barruko zein kanpoko harremanetarako teknika eta bitarteko elektroniko, informatiko eta telematikoak erabiltzeko aukera ematen du, hain zuzen, aipaturiko arauak.

11/2007 Foru Legearen xedea honako hau da: bitarteko elektronikoen bidez herritarrek euren eskubideak baliatu ahal izatea eta euren eginbeharrak betetzea, modurik bizkor, ekonomiko eta fidagarrienean eta legezko berme guztiekin. 

Nafarroako Gobernuak (beste Administrazio batzuekin elkarlanean) neurri gehiago ere hartu ditu, gaur egunera arte, Administrazio Elektronikoa ezartzeko prozesuaren baitan. Honako hauek, besteak beste: Erregistro Elektroniko Orokorra sortzeko eta ordainketa telematikoaren arloan aurrera egiteko neurriak, Administrazioan sinadura elektronikoa hedatzeko neurriak, eta udaletako erregistro zibilak online lotzeko neurriak.
HERRI LAN, GARRAIO ETA KOMUNIKAZIO DEPARTAMENTUA

Gobernuak 1,5 milioi euroko gastua egiteko baimen eman du, Nafarroako Ortofotografia eta Mapa Topografikoa eguneratzeko

Lurraldearen plangintza egiteko eredu gisa erabiltzen duten kartografia 1:5.000 eskalako Mapa Topografikoa da, eta Ortofotografiak lurraldea airetik ikustea ahalbidetzen du, ibilgailuen forma eta lursailen mugak bereizteko adinako zehaztasunarekin

Astelehena, 2008ko urriaren 13a. Nafarroako Gobernuak bi akordio erdietsi ditu gaurko bilkuran. Honako hauek: batetik, Nafarroako Mapa Topografikoa (1:5.000) eguneratzeko kontratua egiteko baimena (Foru Komunitate osoko oinarrizko kartografia, Geografia Informazioaren Sisteman -GIS- sartzeko); eta bestetik, Nafarroako Ortofotografia (1:5.000) egiteko baimena. Bi proiektuetarako gastua 1,5 milioi eurokoa izanen da. 
Lurraldea ezagutu, kudeatu eta haren plangintza egiteko eredu gisa erabiltzen duten kartografia Nafarroako Mapa Topografikoa (1:5.000) da, eta hortaz, funtsezko elementua da lurraldeari buruzko informazioa izateko, Nafarroako ekonomia eta gizartea behar bezala garatu daitezen bermatzeko, eta Nafarroaren iraunkortasuna bermatzeko. 
Nafarroan kartografia analogikoaren garaitik (joan den mendeko 70eko hamarkadaz geroztik) sortzen dute informazio hori, baina orain teknologia digital berrietara egokituta. Hala, datuak GIS tresnetan erabili eta Internet bidez zabaltzeko zerbitzuetan (SITNA edo IDENA, besteak beste) integratu ahal izatea ahalbidetuko duen eredu bat lantzen ari dira gaur egun. Gainera, informazio mota honen balio nagusia zorroztasuna edo kalitatea da; hots, informazioaren zehaztasuna eta gaurkotasuna. 
Eta kalitate eskakizunak direla-eta, beharrezkoa da Mapa Topografikoa (1:5.000) zenbait urteko kontratuen bidez eguneratzea. Are gehiago orain, Europako INSPIRE Zuzentarauak (Europako Informazio Espazialaren Azpiegitura) xedatutakoari jarraiki Administrazioek sortzen duten informazio geografikoa bizkor eta modu seguruan aurkitu eta erabili ahal izateko bitartekoak izatea beharrezkoa delako. 

Mapa Topografikoa eguneratzeko hainbat lan egin beharko dituzte: hegaldi fotogrametriko digitala (25cm/pixel), sostengu fotogrametrikoa, aireko triangelaketa, goraguneen eredu digitala, eta Nafarroa osoko orto-argazkiak (25cm/pixel). Hori guztia egiteko aurrekontua 952.592,11 eurokoa da, honela banatuta: 464.679,08 euro, 2009ko aurrekontuetatik; eta 487.913,03 euro, 2010ekoetatik. 

Nafarroako Ortofotografia

Nafarroako Gobernuak Tracasa enpresari agindu dio Ortofotografia egiteko (2009-2010 aldian), hegaldi fotogrametriko digitalerako (25cm/pixel), sostengu fotogrametrikorako, aireko triangelaketarako, goraguneen eredu digitalerako eta Nafarroa osoko orto-argazkietarako (25cm/pixel) beharrezkoak diren bitartekoak bermatzeko. Aurrekontua 561.648 eurokoa da, honela banatuta: 149.376 euro, 2009ko aurrekontuetatik; eta 412.272 euro, 2010ekoetatik. 

Nafarroako Ortofotografia (1:5.000) eta Nafarroako Mapa Topografikoa (1:5.000) oinarrizko elementuak dira lurraldea ezagutu, kudeatu eta haren plangintza egiteko. Ortofotografiak, zehazki, lurraldea airetik ikustea ahalbidetzen du (airetik egindako argazkien bidez osatzen dute), eta argazkien zehaztasuna eta bereizmena funtsezkoak dira. Kasu honetan, 25 zentimetroko bereizmena hautatu dute Nafarroa osorako. Hala, irudietan argi eta garbi ikusi ahal izanen da ibilgailuen forma, eta errepideetako seinale horizontalak eta lursailen mugak ere erraz bereizi ahal izanen dira. 

Ortofotografia gero eta maizago egin behar izaten da, informazioa gero eta bizkorrago zaharkitzen delako; izan ere, lurraldea etengabe ari da aldatzen eta herritarrak gero eta kontzientziatuagoak daude informazio tresnen erabileraren gainean. Zentzu horretan, duela bost urtera arte 50 zentimetroko bereizmeneko estaldura genuen 4 urtean behin, eta aurrerantzean, berriz, 25 zentimetroko bereizmeneko estaldura izanen dugu urtero. 

Nafarroako Gobernuak, bestalde, beharrezkotzat jotzen du zenbait urteko kontratuen bidez Ortofotografia (1:5.000) egiteko agintzea, Administrazioarentzat zein enpresa eta herritarrentzat (SITNA moduko zerbitzuen bidez) oinarrizkoa den informazio hori eguneratuta eta eskuragarri egonen dela eta kalitatezkoa izanen dela bermatzeko. Izan ere, SITNA edo IDENA zerbitzuen balio nagusia bertako informazioa kalitatezkoa izatea eta eguneratuta egotea da. 
FAMILIA, GAZTERIA, KIROL ETA GIZARTE GAIETAKO DEPARTAMENTUA
Gobernuak 240.000 euro inbertituko ditu Funesko udal kiroldegia birmoldatzeko
Astelehena, 2008ko urriaren 13a.  Nafarroako Gobernuak 240.000 euro inbertitu behar ditu Funesko ikastetxe publikoan kokatuta dagoen udal kiroldegia birmoldatzeko. Horrela jasotzen da Gobernuak gaur hartutako erabakian non lankidetza hitzarmena onetsi baita, Familia, Gazteri, Kirol eta Gizarte Gaietako Departamentuak eta Funesko Udalak sinatzeko.
Baimena ezinbestekoa da, izan ere, gastua hainbat urtetan egitekoa baita. Zehatz-mehatz, aurreikusten diren 240.000 euroetatik 120.000 euro 2008ko aurrekontuaren kargura ordainduko dira, eta gainerako (120.000 euro) 2009. urtekoen kargura.

Birmoldaketaren bidez funtsean aldagelak eginen dira aipatu instalakuntzan.

KULTURA ETA TURISMO DEPARTAMENTUA
197.200 euroko gastua onetsi da “Reyno de Navarra. Tierra de Diversidad” marka “Reyno Gourmet” kanpainan erabiltzeko

Astelehena, 2008ko urriaren 13a.  Nafarroako Gobernuak baimena eman dio Turismo zuzendari nagusiari hainbat urtetarako gastua konprometitzeko mandatu bat egin dezan “Reyno Gourmet” kanpainaren euskarri eta sustapeneko  jardueretan “Reyno de navarra. Tierra de Diversidad” marka erabiltzeko xedez. Aurrekontua 197.200 eurokoa izanen da.
Finantzaketa honelaxe eginen da: 92.800 euro 2008an eta 104.400 euro 2009an.

HEZKUNTZA DEPARTAMENTUA
Gobernuak baimena eman dio Hezkuntza Departamentuari eskolako garraio publikoa egiten duten enpresei kontratuak luzatzeko

Astelehena, 2008ko urriaren 13a.  Nafarroako Gobernuak hartutako erabaki banaren bidez, baimena eman zaio Hezkuntza Departamentuari eskolako garraio publikoa egiten duten enpresei kontratuak luzatzeko 2008-2009 ikasturtean.
Kontratuak hainbat ibilgailurekin egiten dira. Horrela, bada, 690.117,75 euroko gastua onetsi da bederatzi plaza arteko ibilgailuen zerbitzua luzatzeko, eta 8.103.537,75 euroko gastua bederatzi plazatik goitiko eskola garraiorako ibilgailuen kontratua luzatzeko. Azken hauek ondoko enpresa hauei dagozkie: La Burundesa, S.A., Leizaran Mariezcurrena Hnos, CONDA, S.A, ATIVAR, S.L., La Tafallesa, S.A., Tierra Estella ABEE, eta Nafarroako Eskola Garraioa ABEE.

Hezkuntza Departamentuak emandako datuen arabera, ikasturte honetan irakaskuntza ez unibertsitarioetako maila guztietako 10.938 ikasle mobilizatzen dira. Departamentuak 323 ibilbide ezarri ditu eta horretarako 253 autobus eta 53 taxi kontratatu ditu.

Guzti horren kostua 13.003.344,75 eurokoa izaten ahal da eta garraiorako laguntzak 889.368,76 eurokoa da. Iazko ikasturtean 899 ikaslek jaso zuten garraiorako laguntza banan-banakoa.
NAFARROA 2012 PLANA
Urdiaingo sektorea onura publikotzat deklaratu da Urdiain-Atsasuko Industrialdearen Udalez gaindiko Plan Sektorialean

Astelehena, 2008ko urriaren 13a.  Urdiain-Altsasuko Industrialdearen Udalez gaindiko Plan Sektorialaren S-1 Sektorea (Urdiain) onura publikotzat deklaratu du Nafarroako Gobernuak, desjabetzapenaren ondorioetarako, gaur hartutako erabaki baten bidez. Aipatu Plan Sektoriala Nafarroa 2012 Planaren barrenean jasota dago.
Urdiain-Altsasuko jarduera ekonomikoetarako eremuaren helburua industriarako lurzoru antolatua sustatzea da, beharrezkoak diren zerbitzu eta azpiegitura guztiez hornitua, Altsasuko eta Urdiaingo udal mugapeetan industria jardueren garapena ahalbidetu eta sustatzeko asmoz. Horrela, Foru Komunitateko industria lurzoru publikoaren sarea osatuko da.
Gobernuak joan zen maiatzean onetsi zuen proiektua behin-betikoz, haren Ingurumen Ebaluazio Estrategikoarekin batera, eta haren onura publikoa deklaratu zen, bai eta okupazioaren beharra eta presa ere, ondasunak desjabetu ahal izateko.
Agiri berri horren arabera, industrialdeak 937.697 m²-ko azalera du guztira, hasieran aurreikusitakoaren oso antzekoa, eta desjabetze sistemaren bidez gauzatuko da. Banaketa eremu bakar gisa planteatzen da, eta bi zati desberdin ditu, Burunda ibaiaren alde banatan eta udalerri banatan. 
Jarduera ekonomikoetarako eremuaren proiektu berrian bi sektore independente egin dira, sektore bat aipatutako bi zonetariko bakoitzean: S-1 sektorea, 647.139 m²-koa, Urdiainen, jarduera ekonomikoetarako poligonoen ohiko egiturarekin eta lurzatiketa malguarekin, azalera txiki edo ertaineko jarduerak kokatu ahal izan daitezen; eta S-2 sektorea, 290.558 m²-koa, Altsasun, non antolamendua lurzati handiagoetarako pentsatua baita, eta salgaien trenbideko garraiorako lurzati handi bat ahalbidetzen du, garatzeke badago ere.
Azkenik, 2008ko martxoaren 18an Nasuinsak "Urdiaingo industrialderako sarbideetako (ekialdea, hegoaldea eta mendebaldea) trafikoaren azterlana" aurkeztu zuen, sarbideetarako behin betiko konponbidea barnean zuena.
BERRIKUNTZA, ENPRESA ETA ENPLEGU DEPARTAMENTUA
1.100.000 euroko gastua onetsi da nazioarteratzen laguntzeko zerbitzuetarako dirulaguntzak izapidetzeko

Astelehena, 2008ko urriaren 13a.  Nafarroako Gobernuak baimena eman dio Enpresako zuzendaria nagusiari 1.100.000 euroko gastua konprometitzeko nazioarteratzen laguntzeko zerbitzuetarako dirulaguntzak izapidetu ahal izateko helburuz.
Baimena beharrezkoa da, izan ere, gastua hainbat urtetan eginen baita. Zehatz-mehatz, aurreikusten diren 1,1 milioi euroetatik, 750.000 euro 2008ko aurrekontuaren kargura emanen dira eta gainerako (350.000 euro) 2009ko aurrekontutik aterako da.
LANDA GARAPENEKO ETA INGURUMENEKO DEPARTAMENTUA
Nafarroako Gobernuak 50.000 eurorekin kolaboratuko du Errioxa J.D. kalifikatuaren sustapenean

Astelehena, 2008ko urriaren 13a.  Nafarroako Gobernuak dirulaguntza bat emanen dio zuzenki Errioxa Jatorrizko Deitura Kalifikatuaren Kontseilu Arautzaileari haren ardoen sustapen eta marketingerako. Dirulaguntza 50.000 eurokoa izanen da eta aurki sinatuko den hitzarmen baten bidez emanen da.
Foru Komunitatean guztira 6.700 hektareako mahasti inguru Errioxa J.D. Kalifikatuan daude. Zehatz-mehatz, deitura horri atxikituta daude Errioxa behereko udalerriak: Andosilla, Aras, Azagra, Bargota, Sartaguda, Mendavia, San Adrián eta Viana.

LANDA GARAPENEKO ETA INGURUMENEKO DEPARTAMENTUA
Azkoienen herrilur bat desafektatzea onetsi da eguzki parke fotovoltaikoa jartzeko helburuz 
Astelehena, 2008ko urriaren 13a.  Nafarroako Gobernuak baimena eman dio Azkoiengo Udalari 50.000 metro karratuko herrilurra desafektatu dezan. Zehatz-mehatz, sei lurzati dira 16. poligonokoak, “Carricas” izeneko bazterrean kokatuak. Lurra 30 urteko epe luzagarriaz lagako zaio Acciona Solar S.A. enpresari urteko kanon baten truke. Desafektazioaren helburua eguzki parke fotovoltaikoa jartzea da.
TOKI ADMINISTRAZIOKO DEPARTAMENTUA
Elortzibarko Dorreko Industrialdearen handitzeak ukitzen dituen ondasun eta eskubideak okupatzea presakoa dela deklaratu da nahitaezko desjabetzapenaren ondorioetarako 

Astelehena, 2008ko urriaren 13a.  Noain-Elortzibarko Udal Planeko Dorreko 7. eremua (Dorre-Zulueta: industrialdearen handitzea) aldatzeko proiektuak ukitzen dituen ondasun eta eskubideen okupazioa presakoa dela deklaratu du Nafarroako Gobernuak, desjabetzapenaren ondorioetarako. Aldaketaren helburua Dorreko industrialderako sarbideak hobetzea da.
Proiektua jende aurrean jarri izan da jadanik eta haren erantzuleek aurkeztutako alegazio bakarra ebatzi izan dute.

NAFARROAKO GOBERNUA
Izendapenak 

Astelehena, 2008ko urriaren 13a.  Nafarroako Gobernuak ondoko izendapen hauek onetsi ditu gaur Landa Garapeneko eta Ingurumeneko Departamentuak eta Erakundeekiko Harremanetarako eta Gobernuaren Eledunaren Departamentuak proposatuta: 

-Begoña Sanzberro Iturriria, Nafarroako Gobernuaren ordezkaria Ebro eta Kantauriko Arroetako Agintari Eskudunen Batzordean; eta haren ordezkoa Andres Eciolaza Carballo izanen da. Batzorde honen eratze bilkura heldu den ostiralean, urriak 17, eginen da Zaragozan.
-Juanjo Balerdi Usabiaga, Komunikabide Zerbitzuko zuzendaria, Eledunaren Bulegoa-Komunikazio Zuzendaritza Nagusiaren barrenean (Erakundeekiko Harremanetarako eta Gobernuaren Eledunaren Departamentua)






PAGE  
	[image: image2.png]




	[image: image3.png]4D Karlos I11. a-2 31002 IRUNA ‘B 848 42 77 00 948227673
gobiernodenavarra.prensa@cfnavarra.es  Www.navarra.es




	Página 2 de 16



[image: image1.png][image: image2.png][image: image3.png][image: image4.png]